
Tirané, mé daté 04/10/2024

Drejtuar: Komisionit Qendror té Zgjedhjeve
Komisionerit Shtetéror té Zgjedhjeve
z. llirjan CELIBASHI

Pér dijeni: Komisionit t&¢ Ankimimeve dhe
Sanksioneve

Lénda: REKOMANDIME - Lidhur me
Projekt vendimin “Pér miratimin e
raportit mbi gjetjet nga auditimi i
fondeve té  pérfituara dhe
shpenzuara nga partité politike
pjesémarrése né zgjedhjet pér
organet e geverisjes vendore, té
datés 14 maj 2023”.

| Nderuar z. Komisioner!

Té nderuar Kolegé té Administratés sé KQZ-sé!

Lidhur me projektvendimin “Pér miratimin e raportit mbi gjetjet nga auditimi i fondeve té
pérfituara dhe shpenzuara nga partité politike pjesémarrése né zgjedhjet pér organet e
geverisjes vendore, té datés 14 maj 2023 i sapo njoftuar pér shqyrtim né mbledhjen e datés
8 tetor 2024, dhe né vijim té zhvillimit té procesit té kontrollit dhe verifikimit té té
ardhurave dhe shpenzimeve té kryera nga subjektet zgjedhore né funksion té fushatés
elektorale pér zgjedhjet e datés 14 maj 2023, proces pér té cilin KRIIK ju ka dérguar
rekomandimet pérkatése lidhur me draft raportin dhe projektvendimin e hartuar nga
administrata e KQZ, na lejoni gé né funksion té realizimit té njé procesi sa mé gjithépérfshirés
t’ju propozojmé edhe tre rekomandimet e méposhtme:

1. Lidhur me kontrollin e numrit té zyrave zgjedhore té hapura nga subjektet
zgjedhore, sipas udhézimit nr. 6 daté 23.03.2021, té Komisionerit Shtetéror té
Zgjedhjeve, subjektet zgjedhore kané detyrimin qé pérpos njoftimit me shkrim té
bashkive né territorin e té cilave do té hapet zyra, té njoftojné edhe Komisionin
Qendror té Zgjedhjeve. Nga komunikimi verbal gé KRIIK ka patur né vijimési me
pérfagésues té administratés sé KQZ-sé, subjektet qé kané deklaruar shpenzime pér
zyra zgjedhore gé kané hapur, nuk e kané pérmbushur detyrimin e njoftimit té

| Address: KQZ-sé. Né kushtet e mos pérmbushjes sé kétij detyrimi ligjor, KQZ duhet té
"Naa 2 Aps ndérmarré hapa té nevojshme, qofté sanksionuese por edhe edukuese e informuese
NAmS, ndaj subjekteve, né funksion té vendosjes sé tyre né kushtet e domosdoshmérisé sé
Mailingaddress: zbatimit té kétij detyrimi ligjor né vijimési.
P.0.Box. 2396
Tirana, 1001,
Albania

and Consoldated nstions 2. Lidhur me kandidatét dhe subjektet té cilat kané dorézuar raporte vetédeklarimi
me zero té ardhura dhe shpenzime. Komisioni i Ankimimeve dhe Sanksioneve,
népérmjet Vendim nr. 07, daté 25.01.2023 “Pé&r shqyrtimin e kérkesés nr. 04, daté
14.12.2022 té Komisionerit Shtetéror té€ Zgjedhjeve”, ka vendosur njé standard
pozitiv dhe tejet té réndésishém sa i pérket deklarimit té O té ardhurave dhe
shpenzimeve né funksion té fushatés elektorale nga subjektet zgjedhore, duke
konkluduar se fushaté elektorale me kosto 0 nuk mund té keté. Ndér té tjera
vendimi i KAS thekson se “ KAS-i gmon se pretendimi pér fushaté té kandidatéve
“pa shpenzime” éshté njé pretendim jo real, i cili mund té vijé nga padija,
paaftésia pér té ruajtur disipliné financiare apo pér té organizuar si¢ duhet
punén, por mund té vijé edhe si tentativé pér mosraportim té sakté, pér fshehje
apo devijim té njé pjese té té ardhurave dhe shpenzimeve né kanale informale,
apo si shmangie nga tavanet ligjore etj. Pavarésisht nga motivet, pretendimi pér
kandidaté “pa shpenzime” nuk mund té pranohet nga KAS-i, sepse njé pretendim
i tillé éshté de-facto i pavérteté”. Ky arsyetim i vendosur si praktiké tanimé
nga KAS, duhet té aplikohet nga KQZ né gjykimin e saj lidhur me kété
proces verifikimi.

3. Lidhur me dhurimin ndaj kandidatit té PS pér kryetar té Bashkisé Lezhé, i
konstatuar nga auditi i kétij subjekti se éshté realizuar nga individ i cili ka
pérfituar fonde nga buxheti i shtetit né periudhén e tre viteve té fundit,
shqyrtimi dhe verifikimi i KQZ duhet té shkojé pértej sanksionimit. Duke gené
se ¢do donator duhet té nénshkruajé deklaratén e dhurimit ku ndér té tjera deklaron
me pérgjegjési juridike se nuk ka pérfituar fonde nga buxheti i shtetit, duke
pérmbushur késhtu detyrimin e pércaktuar né nenin 92/1 pika 3 té Kodit Zgjedhor.
Né kushtet kur kjo deklaraté éshté firmosur, donatori éshté né kushtet e
deklarimit té rremé, cka pérbén vepér penale dhe duhet referuar né organet
kompetente. KQZ duhet té keté qasje proaktive né funksion té ligjzbatimit,
duke referuar né organet ligj zbatuese ¢do individ apo institucion pér té cilin
konstaton njé shkelje ligjore té natyrés penale, sikurse kuadri ligjor parashikon.

Né pérfundim té kétij Opinioni, KRIIK shpreh sérish gatishmériné e tij pér té ofruar detaje
apo shpjegime mé té plota lidhur me gjetjet e mésipérme, nése njé gjé e tillé do té
konsiderohet e nevojshme prej KQZ-sé.

Duke ju falénderuar edhe njéheré pér mirékuptimin dhe bashképunimin né
vazhdimeési,

Me konsideraté,

Pér Koalicionin Pér Reforma, Integrim
dhe Institucione té Konsoliduara (KRIIK)

Premto GOGO

Address:

Rr. "Ymer Kurti",
Nd.4, H.2, Ap.3, Kryetar
Nj.Adm.5,
Tirana

Mailingaddress:
P.O.Box. 2396
Tirana, 1001,
Albania

